「ERB名人堂」試讀試工真人SHOW
第四集：職場Show Time 
螢幕蓋字：
Do姐與安儀的一席話
鄭：每個人總有一啲興趣嘅，總有一啲嘢係鍾意嘅。

吳：我都希望將來會可以學多啲唔同嘅嘢，等我自己識多啲嘢。

鄭：咁呢啲都係可以去學㗎，可以令到自己更加好嘅嘢嚟嘅。

吳：除咗可能桌球之外，我喺ERB嘅課程入面，搵到自己嘅興趣，又可能成為我嘅職業呢。

螢幕蓋字：
行行有得讀 行行出狀元

螢幕蓋字︰

「ERB名人堂」試讀試工真人SHOW

行行有得讀 行行出狀元

螢幕蓋字︰
第四集︰職場Show Time

演藝界知名人士鄭裕玲

杜Sir和鄭裕玲已包紮好花束。

杜︰希望梁生鍾意啦，係嘛？
鄭︰係啦，合哂佢要求呀。

螢幕蓋字︰

鄭裕玲︰花店助理

螢幕蓋字︰

勞工及福利局局長羅致光博士, GBS, JP

袁Sir和羅致光在茶餐廳裡。

袁︰我專登請咗啲朋友嚟試下你手勢喎，朋友，入嚟喇！Hello！好耐無見！

袁Sir望著羅致光︰快啲出去落單。

螢幕蓋字︰

羅致光︰茶餐廳廚吧助理

螢幕蓋字︰

僱員再培訓局主席梁永祥博士, SBS, JP

Jackie和梁永祥在社區中心教長者做運動。

中心職員︰各位老友記，一齊嚟跟梁教練做運動喇喂。

螢幕蓋字︰

梁永祥︰健身指導員

螢幕蓋字︰

世界女子桌球冠軍吳安儀, BBS, MH

吳安儀捧著曲奇在街上找人試食。

吳︰呢個係我整嘅曲奇呀，你哋試吓。Yeah！Oishi (好味) Pick a cookie you like? (揀一塊你鍾意嘅曲奇？) 

螢幕蓋字︰

吳安儀︰包餅製作員
螢幕蓋字︰

Show Time‧為神秘人製作花束
鄭︰呢個課程，俾到我嘅感覺呢就係，真係看似容易，又好多工作，但係你一定要去學呢，先知道佢嘅工序係點樣，我好感覺到最後紮嗰陣時呢，就喺度紮緊自己嘅心意，送俾個客人。

杜︰要送出去吖嘛？

鄭︰係。

杜︰梁生要紮花，我哋要包裝埋佢。

鄭︰係。

螢幕蓋字︰

ERB「花店實務及花藝設計助理基礎證書」課程導師杜鴻文(杜Sir)

杜︰鄭同學嘅表現就…呀，出乎我意料呀，我都擔心佢初初嗰個螺旋式綑綁呢，會遇到好大困難，吖，佢又舞得掂喎，好快上手，佢真係一個聰明嘅人嚟嘅。
杜Sir︰最專業其實係實務裡面，包括好多technique (技巧)。學完之後呢，知道有啲學生係就緊業嘅，亦都有啲係網上做緊一啲order（訂單）嘅。呢個course（課程）繼續落去，應該好多人會喺呢個行業去發展嘅，咁我一路覺得花… 我諗唔會沒落，每一個學員學到得著嘅呢，我都係好開心嘅。

螢幕蓋字︰

Show Time‧走在茶記最前線

羅︰呢一枱先呀。

食客︰公司三文治烘底加凍朱古力。

羅︰等陣吓，我新手㗎，唔好意思呀。

食客們︰西多士、豬扒包、凍檸茶、熱奶茶、腿蛋治烘底、油占多、西多、茶走、豬扒包、紅豆冰要多冰、凍朱古力少冰。。。

羅︰我覺得呢，做嘢嘅人同嗰個客人嗰個關係比較重要，我笑笑口，佢又笑笑口呢，帶住嗰個開心嗰種感覺呢，入番去嗰個熱廚房啦，去做嘢呢，又開心啲，我相信整嘅嘢呢，都會好食啲嘅。

螢幕蓋字︰

ERB「茶餐廳廚吧助理基礎證書」課程導師袁振威(袁Sir)

袁︰我覺得佢（開頭）有啲緊張，同埋有少少怯場啦，但係當我教到去後半段嘅時候，我感覺到佢嘅自信，同埋佢嘅經驗開始慢慢走出嚟啦，同埋我覺得羅同學都幾有天份㗎。

袁Sir和羅致光繼續在廚房裡工作。

袁︰我哋沖咗兩杯红豆冰先啦，一杯要多豆，幾好呀，斜斜地，係喇。好，咁然之後我哋整兩杯熱奶茶，好，跟住仲有一杯奶茶係正常嘅，呢度多番少少，好。

袁︰茶餐廳喺香港都係個品牌，我見到好多好知名嘅餐廳都會聘請我哋學生啦，同埋由一個寂寂無名、完全唔識得去處理呢個行業嘅，變咗獨當一面嘅師傅。

袁︰我哋繼續奮鬥。

螢幕蓋字︰

Show Time．教長者做健體操

Jacky、梁永祥和長者們坐在椅上做健體操。

梁和Jackie︰準備好，好嘢！

梁︰最深印象就係啲老人家係好熱心，好投入參與呢個運動，咁就證明呢，我哋ERB嘅課程係非常之專業同埋實用。

梁永祥向長者們講解動作。
梁︰呼氣，推佢出去，隻手唔好伸得太直，吸氣，收番佢返嚟。

螢幕蓋字︰

ERB「街頭健身及體適能教練證書」課程導師蔡冰姿(Jackie)

Jacky︰主席嘅表現都非常之理想，都幾有自信嘅，佢亦都係不斷求變啦，佢會去諗服務對象需要啲咩啦，呢個亦都係健身指導員必須嘅態度，呢一個課程其實可以幫到一啲想入行嘅朋友，作為一個踏腳石呢，去了解呢個體適能行業嘅。

梁︰呼吸喎吓…
長者︰我覺得梁教練引導得非常之好。
長者：都有耐心咁囉。
長者：好清晰咁教我哋啦。

梁︰對一個教練嚟講，呢個唔淨止係一個工作，仲係一個好有得著嘅一個回報囉。

螢幕蓋字︰

Show Time‧街頭試食「安儀曲奇」

一位小朋友試食吳安儀製作的曲奇。
吳︰哈，佢舐脷。
途人︰(舉起「勁好味」手牌) 入口好鬆化，甜度啱啱好。
吳︰甜度啱啱好？Yeah！

吳︰叫陌生人去試食嘅時候，其實我都緊張呀，都會擔心會唔會…未必符合到個個鐘意㗎嘛。

途人︰(舉起「勁好味」手牌) It’s so good!（好味道）It’s really soft!（好鬆軟）

途人︰(舉起「勁好味」手牌) 有啲軟淋淋啦，同埋…都比較甜呀。

吳︰你鐘意食甜嘢？
途人︰(舉起「勁好味」手牌) 好味好味。

吳︰好好彩攞到出去，佢哋個個都話勁好味嘅，咁呢樣我都係幾意外嘅。

途人舉起「勁好味」手牌，吳安儀問途人︰真係嘅？

螢幕蓋字︰

ERB「新技能提升計劃」課程(西餅及麵包製作)導師邱勇靈(邱Sir)

邱︰我覺得今日吳同學嘅表現都唔錯，做曲奇嗰part（部分）呢，係做得非常之好啦，同埋係好有創意呀；最開心就係有啲同學學識咗之後呢，可以做到出嚟 ，又或者有啲直情係攞去賣呢，都賣得好好。

一群小朋友舉起「勁好味」手牌。
吳︰Yeah！好味呀！ 

梁永祥到了花店。

梁︰Do姐，我嚟攞我紮花喎。

鄭︰吓！梁主席原來係你㗎紮花？嗱，整好晒啦，你滿意嘛？

梁︰係，非常之滿意，因為呢紮花係送俾你㗎。

鄭︰吓？多謝呀

梁︰點解呢？因為我哋好感謝你幫我哋拍呢一齣真人SHOW，吸引到多啲市民留意我哋ERB嘅課程，幫佢哋搵到工，同埋呢，係可以進修增值。

鄭︰其實我應該多謝你呀，梁主席，我今日真係學到好多嘢呀。

梁︰咁就好喇，我希望所有嘅學員呢，上完課程之後都有同樣嘅感受就好喇。

吳安儀在廚房接受訪問。

吳︰ERB就係可以有唔同嘅課程，俾你去樣樣都試吓。

工作人員︰有冇啲職業可以問一問總監？

總監︰安儀。
吳︰咦？嘩！

螢幕蓋字︰

僱員再培訓局行政總監吳國强, BBS

吳國强總監手上捧著一個蛋糕。
總監︰我代表ERB多謝你參加我哋嘅真人SHOW，我哋預祝喺嚟緊嘅比賽呢，場場一cue清袋，戰無不勝。
吳︰多謝！多謝！

吳安儀和途人合照；吳安儀、吳國强和邱Sir合照。
梁永祥和長者們在社區中心。

長者︰希望好快有第二班！ 

梁永祥和長者們合照。
眾人：Yeah！

梁永祥、Jackie和其他學員合照。
鄭裕玲和梁永祥合照。
袁Sir、羅致光和食客們在茶餐廳。

食客們︰多謝羅同學！

羅︰麻煩晒，辛苦晒大家。

螢幕蓋字︰

行行有得讀 行行出狀元

「ERB名人堂」試讀試工真人SHOW

行行有得讀 行行出狀元

僱員再培訓局

職場發力︰商業電台

